
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৬
ম্যালেরিয়া



প্রদাহে এইটী বিশেষ স্মরণ রাখা উচিত, কারণ বক্ষঃ মধ্যে অল্প শ্লেষ্মা সঞ্চিত হইয়া রহিয়াছে বলিয়া তাহা নিঃসারণ করিবার জন্য শ্লেষ্মা নিঃসারক প্রয়োগ করিলে কাশ বৃদ্ধি হইয়া ফুসফুস প্রদাহ অধিক ব্যাপ্ত করে। উল্লিখিত মিক্স্চরের সহিত কারবনেট অফ্ এমোনিয়া থাকাতেই সঞ্চিত শ্লেষ্মা দ্রবীভূত অর্থাৎ তরল হইয়া বহির্গত হয় অথচ কাশ অধিক বৃদ্ধি হয় না। কিন্তু অধিক শ্লেষ্মা ফুসফুস মধ্যে সঞ্চিত এবং তজ্জন্য রোগীর ক্লেশানুভব হইতে থাকিলে উত্তেজক শ্লেষ্মা নিঃসারক যথা স্কুইল্, কারবনেট অফ্ এমোনিয়া, সেনেগা প্রভৃতি ঔষধ আবশ্যক হয়। এস্থলে উরঃকোষ্টীর পীড়া সমূহের চিকিৎসা বর্ণনা আমার উদ্দেশ্য নহে কেবল নিতান্ত আবশ্যকীয় দুই একটী বিষয়ের সঙ্কেত মাত্র করিলাম। কিন্তু এই সকল উপসর্গের (Complications) জন্য চিকিৎসা করিতে হইলে পূর্ব্বেই ফুসফুস সম্বন্ধীয় পীড়া সকলের চিকিৎসার বিষয় চিকিৎসকের পরিজ্ঞাত হওয়া উচিত।

 মস্তিষ্কে রক্তবিরোধ সল্প বিরাম জ্বরের আর একটী ভয়ানক উপসর্গ। ইহাতে রোগী জ্ঞানশূন্য হয় এবং প্রলাপ বা অর্থশূন্য বাক্য কহিতে থাকে। প্রলাপ দ্বিবিধ, প্রথম রোগী সবল থাকিলে উন্মত্তের ন্যায় আচরণ করে অর্থাৎ বল প্রকাশ, চীৎকার এবং নিবারণ করিলেও শয্যা হইতে উথিত হইতে চেষ্টা করে। চক্ষুঃ

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৯:৫০টার সময়, ৮ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

